
ፖሊሲ 
የሞንትጎመሪ ካውንቲ የትምህርት ቦርድ 
BOARD OF EDUCATION OF 
MONTGOMERY COUNTY 

 
ተዛማጅ ሠነዶች፦  ACA, COA, COA-RA, IGN, IGO-RA, IHC-RA, IJA-RA, IOE-RA, IOE-RB, 

IOI-RA, IOH-RA 
ኃላፊነት ያለው ጽ/ቤት፦  ምክትል ሱፐርኢንተንደንት፣ የትምህርት ቤቶች ድጋፍ እና ደህንነት ቢሮ፣ 

የዲስትሪክት ሥራ አገልግሎት ቢሮ/Deputy Superintendent; Office of School 
Support and Well-being; Office of District Operations 

 
 

የተማሪዎች ማህበራዊ-ስሜታዊ እና የአእምሮ ጤና ፕሮግራሞች እና አገልግሎቶች 
 
 
A. ዓላማ 

 
የሞንትጎመሪ ካውንቲ ፐብሊክ ስኩልስ (MCPS) ትምህርታዊ ተልእኮውን የሚደግፍ ሁለገብ፣ ዒላማ የተደረገ፣ እና 
ጠንካራ የተማሪዎች አገልግሎት ስርዓት ለመዘርጋት፣ ስለ ተማሪዎች ትምህርት የመቅሰም እና የአካዳሚክ ስኬት፣ 
እና ትምህርታቸውን ተከታትለው የማጠናቀቅ ስርአት ለመደንገግ ነው። 

 
ለተማሪዎች አካዴሚያዊ ስኬት ማህበራዊ-ስሜታዊ ደህንነት እና የአእምሮ ጤንነት አስፈላጊ በመሆኑ ይህንኑ 
ለመተግበር የትምህርት ቦርድ ያለውን ቁርጠኝነት ለማረጋገጥ ነው። 

 
B. ጉዳዩ 

 
የተማሪዎች ትምህርት እና የአካዳሚክ ስኬት፣ትምህርት ቤት መገኘት እና ትምህርትን ተከታትለው ማጠናቀቅ 
የጠንካራ ማህበራዊ-ስሜታዊ እና አእምሯዊ ጤንነት አካል ናቸው፤የመማርና የትምህርት ግንዛቤ ፍላጎቶችን፣ 
በትምህርት ቤት ሕጎች፣ ደንቦች፣ እና መከበር ባለባቸው ስርአቶች መሠረት ለመምራት እና በትምህርት ቀን ንቁ 
ሆነው እንዲሳተፉ የማህበራዊ፣ ስሜታዊ እና አእምሯዊ ጤንነት በጣም አስፈላጊ ነው። የትምህርት ቤት ማህበረሰቦች 
ተማሪዎች በትምህርት ቤት የተግባር እንቅስቃሴ ውስጥ ሲሳተፉ ጤናማ፣ የራሳቸውን እና የሌሎችን ደህንነት 
የሚጠብቁና የሚያበረታቱ አወንታዊ ውሳኔዎችን ሲያደርጉ ማየት ይፈልጋሉ። 

 
C. አቋም 

 
1. ቦርዱ ተማሪዎች እና ወላጆች/አሳዳጊዎች በጭንቀት፣ በውጥረት፣ ወይም በችግር ጊዜ አስተማማኝ 

እንክብካቤ እና ድጋፍ የሚሰጧቸው ምንጮች ተደራሽ መሆናቸውን ያረጋግጣል። በእያንዳንዱ 
የሞንትጎመሪ ካውንቲ ፐብሊክ ስኩልስ (MCPS)፣ተማሪዎች የማህበራዊ-ስሜታዊ እና የአእምሮ ጤና 
ባለሙያዎችን እና ሌሎች ከተማሪዎች ጋር በመደበኛነት መስተጋብር ያላቸው እና ማህበራዊ-ስሜታዊ እና 
የአእምሮ ጤንነት ድጋፎችን የሚሰጡ ፕሮግራሞች ለተማሪዎች አስፈላጊ በሚሆንበት ጊዜ ተገቢውን 
ወቅታዊ ግንኙነት የሚያመቻቹ ታማኝ ጎልማሶችን ማግኘት እንዲችሉ ይደረጋል። MCPS የመማር 
አላማዎችን እና የድጋፍ መርጃዎችን/ሪሶርሶችን ለሞንትጎመሪ ካውንቲ ፐብሊክ ስኩልስ (MCPS) ሰራተኞች 
እና እንደአግባቡም፣ ከተማሪዎች ጋር በመደበኛነት ለሚገናኙ በጎ ፈቃደኞች ስለ ተማሪዎች የደህንነት 
ቡድኖች (SWBTs) እና የትምህርት አስተዳደር ቡድኖች (EMTs) ተግባራት እውቀት እንዲኖራቸው 
ያደርጋል። 

 
2. ከፖሊሲ ABC፣የቤተሰቦች እና የትምህርት ቤቶች አጋርነት መርኅ ጋር በሚጣጣም መልኩ ቦርዱ የተማሪ 

እና የቤተሰብ ማህበራዊ ስሜታዊ ደህንነት እና የአእምሮ ጤና ድጋፎችን፣ ፕሮግራሞችን እና አገልግሎቶችን 
በቀጥታ በሞንትጎመሪ ካውንቲ ፐብሊክ ስኩልስ (MCPS) ሰራተኞች ወይም በማህበረሰብ አጋሮች 
አማካኝነት ይሰጣል። 

a) ተማሪዎች በት/ቤት ከሚገኙ የሞንትጎመሪ ካውንቲ ፐብሊክ ስኩልስ (MCPS) ማህበራዊ-

ስሜታዊ እና አእምሯዊ ጤና ባለሙያዎች ጋር በመደበኛነት በአካል የመገናኘት እድሎች 
ይኖሯቸዋል፣ እነርሱም የእያንዳንዱን ትምህርት ቤት SWBT ጨምሮ በአግባቡ ለተማሪዎች 
ያለውን ፕሮግራም እና የሚሰጡትን አገልግሎቶች እንዲገነዘቡ ይረዷቸዋል። 

 
b) MCPS በእያንዳንዱ ትምህርት ቤት ስለሚገኙ የማህበራዊ-ስሜታዊ ደህንነት አገልግሎቶች፣ 

የአእምሮ ጤና ባለሙያዎችና ፕሮግራሞች በሞንትጎመሪ ካውንቲ ፐብሊክ ስኩልስ (MCPS) 
ሰራተኞች አማካይነት ወይም በማህበረሰብ አጋር ኤጀንሲዎች በኩል ለቤተሰቦች እና ለተማሪዎች 
የማሳወቁን ተግባር ገቢራዊ ያደርጋል። 

 
3. ቦርዱ የተማሪዎችን አካዴሚያዊ ስኬት በበርካታ የድጋፍ መስጫ ዘርፎች ለመደገፍ ይፈልጋል – 

 
a) ከፖሊሲ COA፣ የተማሪዎች ደህንነት እና የትምህርት ቤት ሠላም እና "Be Well 365 Initiative" 

ተነሳሽነት ጋር በማሣለጥ አወንታዊ፣ መከባበር የሰፈነበት፣ሥነ ሥርዓት የሚከበርበት እና ደህንነቱ 
የተጠበቀ የመማሪያ አካባቢን ያበረታታል። እና 

 
b) የትምህርት ቤት ካውንስለሮችን፣ የት/ቤት ሳይኮሎጂስቶችን፣ የትምህርት ቤት ማህበራዊ 

ሰራተኞች (SSWs)፣እና የተማሪ ሰራተኞች የመሳሰሉትን ቀጥተኛ አገልግሎት ሰጭ ባለሙያዎችን 
ጭምር ያሉትን ሪሶርሶች/መገልገያዎችን የሚመለከታቸው የተማሪ አገልግሎት ባለሙያዎች 
(PPWs) በመተንተን፣በማደራጀት፣እና በመተግበር ለተማሪዎች ፍላጎት ምላሽ ይሰጣሉ፣ታዳጊ 
የመድብለ ቋንቋ ተማሪዎች ቴራፒዩቲካል ካውንስለሮች (ETCs)፣እና የወላጆች ማህበረሰብ 
አስተባባሪዎች (PCC)። 

 
4. በተለያየ ደረጃ የሚከተሉትን ቁልፍ አካላት ማካተት አለበት፥ ነገር ግን በዚህ ብቻ አይወሰንም፦ 

 
a) ለሁሉም ተማሪዎች ሁሉን አቀፍ ፕሮግራሚንግ ይኖራል – በክፍል ደረጃ–ተኮር እና ከእድሜ 

ጋር የሚስማማ የክፍል ትምህርት በሜሪላንድ ስቴት የትምህርት ዲፓርትመንት (MSDE) 
ሥርዓተ-ትምህርት የጤና አጠባበቅ ትምህርት እና የአእምሮ ጤና ሊተርሲ፣ በጥናት ላይ 
የተመሰረተ ትምህርት ቤት አቀፍ የማህበራዊ-ስሜታዊ ትምህርት ፕሮግራሞች፣ እና በትምህርት 
ቤት የአእምሮ ጤና ባለሙያዎች ድጋፍ ይሰጣል። 

 
b) የታለመ ለተማሪዎች የሚሰጥ ድጋፍ – በወላጆች/በአሳዳጊዎች እና በክፍል ደረጃ ወይም ጉዳዩ 

የሚመለከታቸው ቡድኖች መካከል እንደአግባቡ ምክክር የሚደረግ ሲሆን፣የተማሪዎችን የተወሰኑ 
ፍላጎቶች እና ጥንካሬዎችን ከግምት ውስጥ በማስገባት እና በስጋቶች ላይ ያተኮሩ የባህሪ ድጋፍ 
ጣልቃገብነቶችን ማዳበር። 

 
c) የተጠናከረ ድጋፍ – SWBTs እና EMTs አማካኝነት የሚገኙትን ግብዓቶች ለመተግበር በአነስተኛ 

ቡድን የክህሎት ስልጠና፣ የአጭር ጊዜ የግለሰብ ወይም የቡድን ካውንስሊንግ፣ ኬዝ ማኔጅመንት፣ 
የቤት ጉብኝቶች/ከትምህርት መቅረትን ለማረም የሚደረጉ ጣልቃገብነቶች፣ የባህሪ ስጋት 
ግምገማ፣ ራስን የማጥፋት ስጋት ግምገማ፣ የቀውስ ሁኔታ ጣልቃ ገብነት፣ ለግለሰብ ወይም 
ለቡድን ቴራፒ ወደ ማህበረሰብ አጋር ኤጀንሲዎች ማስተላለፍ። 

 
5. በፌደራል የቤተሰብ ትምህርታዊ መብቶች እና ግላዊነት ህግ (FERPA) መሰረት MCPS የተማሪዎችን 

ትምህርታዊ ሪኮርዶች ለወላጆች/ለአሳዳጊዎች መስጠት አለበት። 
 

6. የሞንትጎመሪ ካውንቲ ፐብሊክ ስኩልስ (MCPS) ሰራተኞችን እና ፕሮግራሞችን ከሚመራው FERPA ጋር 
እና የጤና አገልግሎት ሰጪዎች ከሚመለከታቸው የጤና መረጃ ተደራሽነት እና ተጠያቂነት ህግ አንፃር፥ 
MCPS ከማህበረሰብ አጋር ኤጀንሲዎች ጋር ያለው አጋርነት እንደአግባቡ፣የአጋርነት ሚናዎችን እና 

ኃላፊነቶችን፣የማመሳከርያ ሂደቶችን፣የደህንነት እቅድን፣ውሳኔ አሰጣጥን እና ሚስጥራዊነትን የመጠበቅ 
ሂደት፣ እና የመረጃ/ውሂብ መጋራት ፕሮቶኮሎችን በሚገልጹ የመግባቢያ ሠነዶችን ይመሰርታል። 

 
D. የሚጠበቁ ውጤቶች 

 
1. ሁሉም ተማሪዎች ጤናማ፣ጠንካራ፣ በራሳቸው የሚተማመኑ እና ስኬታማ ወጣቶች በመሆን ያድጋሉ፥ 

በትምህርት ላይ የተሰማሩ እና የራሳቸውን እና የሌሎችን ደህንነት የሚጠብቁ እና የሚያበረታቱ አወንታዊ 
ውሳኔዎችን ያደርጋሉ። 

 
2. የማህበራዊ-ስሜታዊ እና የአእምሮ ጤና ፕሮግራሞችን ዓላማዎች ለመረዳት እና አስፈላጊ ከሆነ ተማሪዎች 

እና ቤተሰቦች፣የሚያስፈልጋቸው ተገቢ ድጋፎች ተደራሽነት ይኖራቸዋል። 
 

3. የሞንትጎመሪ ካውንቲ ፐብሊክ ስኩልስ (MCPS) ትምህርታዊ ተልእኮ ውጤታማ እና ቀልጣፋ በሆነ 
ሁለንተናዊ፣ ዒላማ ያደረገ እና የተጠናከረ የተማሪዎች አገልግሎት ሥርዓት በመዘርጋት ለውጤታማ 
ትምህርት አስፈላጊ የሆኑትን አወንታዊና መከባበር የሠፈነበት አውድ እና ደህንነቱ የተጠበቀ የመማሪያ 
አካባቢዎችን በማዳበር ይደገፋል። 

 
E. የአተገባበር ስልቶች  

 
የትምህርት ቤቶች ሱፐርኢንተንደንት፦ 

 
1. የተማሪዎችን ትምህርት እና አካዴሚያዊ ውጤት፣ ትምህርት መከታተል እና ትምህርታቸውን ማጠናቀቅን፣ 

በዕድገታቸው ደረጃ የሚመጥን ማህበራዊ ስሜታዊ ዕውቀትና ክህሎት ለመስጠት የካውንስሊንግ፣ 
የማህበራዊ-ስሜታዊ ትምህርት፣ የጤና ትምህርት እና የአእምሮ ጤና ሊተርሲ ስርአተ ትምህርት ይሰጣል፤ 

 
2. በሞንትጎመሪ ካውንቲ ፐብሊክ ስኩልስ (MCPS) ሪሶርሶች/ግብዓቶች እና በማህበረሰብ አጋሮች በኩል 

የሚሰጠውን እያንዳንዱን የማህበራዊ-ስሜታዊ እና አእምሯዊ ጤንነት ፕሮግራም እና ተግባር ለተማሪዎች 
እና ለቤተሰቦች በትምህርት ቤት ደረጃ ርዕስ-ተኮር መረጃዎችን በብቃት ማጋራት፤ 

 
3. ስለ ማህበራዊ-ስሜታዊ እና የአእምሮ ጤና ፕሮግራሞች እና አገልግሎቶች ተደራሽነት ከባለድርሻ አካላት 

መደበኛ ግብረመልስ መሰብሰብ፣ እና 
 

4. ከሜሪላንድ ህግ እና የቦርድ ፖሊሲ ጋር በተሣለጠ መልኩ በዚህ ፖሊሲ ውስጥ የተዘረዘሩትን በቁርጠኝነት 
ለማከናወን እና ቅድሚያ የሚሰጣቸውን ጉዳዮች ለመፈጸም አስፈላጊ የሆኑ ደንቦችን እና/ወይም ሌሎች 
የአሠራር ስልቶችን ማቋቋም። 

 
F. ግምገማ እና ሪፖርት 

 
1. የትምህርት ቤቶች ሱፐርኢንተንደንት የዚህን ፖሊሲ ግቦች ተግባራዊ ለማድረግ እና የተማሪዎች አገልግሎት 

ባለሙያዎችን ኃላፊነታቸውን በብቃት እና በፍትሃዊነት እንዲወጡ መደረግ ያለበትን አስፈላጊ 
የገንዘብ/የባጀት ድጋፍ ለቦርዱ ያቀርባል። 

 
2. በትምህርት ቤቶች ሱፐርኢንተንደንት የሚቀርበው የበጀት ምክረሃሳብ የምክክር አካል በመሆኑ፥ ቦርዱ 

የማህበራዊ-ስሜታዊ እና የአእምሮ ጤና ፕሮግራሞችን እና የተማሪዎች አገልግሎቶችን ለአንደኛ ደረጃ፣ 
ለመካከለኛ እና ለሁለተኛ ደረጃ ትምህርት ቤቶች እና ያሉትን አማራጭ ፕሮግራሞች አቅም ይገመግማል፤ 
እንዲሁም በአገር አቀፍ ምርጥ ተሞክሮዎች ላይ የተመሠረተ ፍትሃዊ እና ውጤታማ የሰው ሃይል ከማሳደግ 
አንጻር አስፈላጊውን የገንዘብ/የበጀት ድጋፍ ይወስናል። 

 
3. ይህ መመሪያ በትምህርት ቦርድ የክለሳ ሂደት መሰረት በቀጣይነት ይገመገማል። 

ተዛማጅ ምንጮች፦ MD Educ Code Ann § 7-1501 (2018); MD Courts and Judiciary Code Ann §5-609; Code of Maryland 
Regulations, sections 13a.07.11.03; 13a.05.05.02; 13a.12.03.02; 13a.12.03.07; 13a.12.03.11; 13a.12.03.08.08; 
13a.12.04.08.08 

 
 
የፖሊሲው ታሪክ፦ የቀድሞው ፖሊሲ IJA፣ የትምህርት ቤት ካውንስሊንግ (2004)፣በውሳኔ ቁጥር 200-24 ተሻሽሎ ኤፕሪል 25, 

2024 በሥራ ላይ ዋለ። 
 



የሞንትጎመሪ ካውንቲ ፐብሊክ ስኩልስ (MCPS) የፀረ-መድሎአዊነት መግለጫ
የሞንትጎመሪ ካውንቲ ፐብሊክ ስኩልስ (MCPS) በዘር ሐረግ፣ በጎሣ፣ በቀለም፣ በትውልድ ሐረግ፣ በዜግነት፣ በሃይማኖት፣ በስደት ሁኔታ፣ በጾታ፣ በጾታ መገለጫ፣ በጾታ 
ማንነት፣በጾታዊ ዝንባሌ፣በቤተሰብ መዋቅር/የወላጅነት ሁኔታ፣ በትዳር ሁኔታ ላይ የተመሰረተ ሕገወጥ አድልዎ ማድረግን ይከለክላል። ዕድሜ፣ ችሎታ (ግንዛቤ፣ ማህበራዊ/
ስሜታዊ እና አካላዊ)፣ ድህነት እና ማህበራዊ-ኢኮኖሚያዊ ደረጃ፣ ቋንቋ፣ ወይም ሌላ በህግ ወይም ህገ-መንግሥታዊ ጥበቃ የተደረገላቸው ባህሪያት ላይ የሚደረግ ማናቸውንም 
ሕገወጥ አድልዎ ይከለክላል። መድሎ ወይም አድሎአዊነት፤ ሕብረተሰባችን ለረዥም ጊዜ እኩልነት፣ ፍትኃዊነት፣ አብሮነት፣ ሁሉን አቀፍነትን፣ ለማስፈን እና ለማዳበር/
ለመንከባከብ ሲካሄድ የቆየውን ጥረት ይሸረሽራል/ያበላሻል። ቦርዱ ጥላቻን የሚያራምድ ቋንቋን እና/ወይም ምስሎችን እንዲሁም ምልክቶችን መጠቀምን ይከለክላል፥ በተለይም 
በትምህርት ቤት ወይም በዲስትሪክት ሥራ ወይም እንቅስቃሴ ላይ ከፍተኛ ማደናቀፍ ሊያስከትል የሚችል ድርጊት-እንቅስቃሴ የተከለከለ ነው። የበለጠ መረጃ ለማግኘት፣ እባክዎ 
የሞንትጎመሪ ካውንቲ "የትምህርት ቦርድ ፖሊሲ ACA" ይመልከቱ፦ "ከአድሎአዊነት ነጻ የሆነ ፍትሃዊነት፥ ሚዛናዊነት፥ እና የዳበረ ባህል"። ይህ መመርያ እያንዳንዱ ተማሪ 
ትኩረት የሚሻ መሆኑ(ኗ)ን  እና በተለይም የትምህርት ውጤቶች በምንም አይነት በግለሰብ ትክክለኛ ወይም ይሆናል ተብሎ በሚገመት ግላዊ ባህርያት የሚተነበይ እንደማይሆን 
የቦርዱን እምነት ያረጋግጣል። ፖሊሲው በተጨማሪም ፍትህ/እኩልነትን/ሚዛናዊነትን የሚያዛቡ ነገሮችን ለይቶ በማወቅ በቅድሚያ መወሰድ ያለባቸው እርምጃዎችን፥ የተዛባ ስውር 
አመለካከትን፣ ጭፍን/መሠረተ-ቢስ ልዩነት ማድረግን፣ በተቋማት የሚፈጸሙ መዋቅራዊ መሰናክሎችን፣ በትምህርት እና በሥራ ላይ እኩልነት እንዳይኖር ተፅእኖ የሚያደርጉ 
አሠራሮችን የሚገታ/የሚፃረር መሆኑን ያስገነዝባል። MCPS ለወንድ/ለሴት ልጆች በስካውትነት እና በሌሎች የወጣት ቡድኖች ለመመደብ እኩል ተደራሽነት ይሰጣል።

A.  በሜሪላንድ ስቴት ፖሊሲ መሠረት ሁሉም የህዝብ እና በህዝብ የገንዘብ ድጋፍ የሚደረግላቸው ትምህርት ቤቶች እና የትምህርት ቤት ፕሮግራሞች የሚከተሉትን ድንጋጌዎች በማክበር 
መንቀሳቀስ አለባቸው፦

 (1) 1964 የፌደራል ሲቪል መብቶች ህግ አንቀጽ VI፣ እና
 (2)  በሜሪላንድ ኮድ የትምህርት ደንብ አንቀጽ 26 ንዑስ አንቀጽ 7፣ ይኼውም የህዝብ እና በህዝብ የገንዘብ ድጋፍ የሚደረግላቸው ትምህርት ቤቶች እና ፕሮግራሞች፦ 
  (a)  በዘር፣ በጎሳ፣ በቀለም፣ በሃይማኖት፣ በጾታ፣ በእድሜ፣ በብሔር፣ በጋብቻ ሁኔታ፣ በፆታዊ ሁኔታ፣ ዝንባሌ፣ የፆታ ማንነት፣ ወይም የአካል ጉዳተኝነት ምክንያት፣ አሁን ባሉት 

ተማሪዎች ላይ፣ የወደፊት ተማሪዎች ላይ፣ ወይም የአሁን ወይም የወደፊት ተማሪዎች ወላጆች ወይም አሳዳጊዎች ላይ አድልዎ ማድረግ የተከለከለ ነው፣ 
  (b)  በአንድ ግለሰብ ዘር፣ ጎሳ፣ ቀለም፣ ምክንያት የወደፊት ተማሪዎችን መመዝገብ እምቢ ማለት፣ የአሁኑን ተማሪዎች ማባረር፣ ወይም ከአሁን ተማሪዎች፣ የወደፊት ተማሪዎች 

ወይም የአሁኑ ወይም የወደፊት ተማሪዎች ወላጆችን ወይም አሳዳጊዎችን የሃይማኖት፣ የጾታ፣ የዕድሜ፣ የብሔር፣ የጋብቻ ሁኔታ፣ የፆታ ዝንባሌ፣ የፆታ ማንነት ወይም የአካል 
ጉዳት፣ የመሳሰሉትን ምክንያት በማድረግ መብቶችን መከልከል፣ ወይም

  (c)  የትምህርት ውጤቱ(ቷ) ምንም ይሁን ምን መርሃ ግብሩ ወይም ትምህርት ቤቱ በተማሪው(ዋ) ላይ አድሎአዊነትን ፈጽመዋል የሚል ቅሬታ ባቀረበ(ች) ተማሪ ወይም ወላጅ ወይም 
አሳዳጊ ላይ ቅጣት ማድረግ፣ ወይም ማንኛውንም ሌላ የበቀል እርምጃ መውሰድ የተከለከለ ነው**

እባክዎን የግንኙነት መረጃ እና የፌዴራል፣ የስቴት፣ ወይም የአካባቢ መረጃ ይዘትን በተመለከተ መስፈርቶቹ በዚህ ሰነድ እትም ላይ ተለውጠው ሊሆን ይችላል፥እና በወቅታዊ መረጃ እንደተተካ 
ልብ ይበሉ።  በዚህ ውስጥ የተካተቱትን መግለጫዎች እና ማመሳከሪያዎችን ወቅታዊ መረጃ ለማግኘት እባክዎን ይህንን በይነመረብ ይመልከቱ፦ www.montgomeryschoolsmd.org/info/
nondiscrimination

በሞንትጎመሪ ካውንቲ ፐብሊክ ስኩልስ (MCPS) ተማሪዎች ላይ አድልዎ ሲፈጸም 
ጥያቄ ወይም ቅሬታ ለማቅረብ አድራሻው ከዚህ በታች የሚገኘው ነው፦***

በሞንትጎመሪ ካውንቲ ፐብሊክ ስኩልስ (MCPS) ሰራተኞች ላይ ስለሚደርስ መድልዎ 
ጥያቄ ወይም ቅሬታ ለማቅረብ አድራሻው ከዚህ በታች የሚገኘው ነው፦***

Director of Student Welfare and Compliance
Office of District Operations
Student Welfare and Compliance
15 West Gude Drive, Suite 200, Rockville, MD 20850
240-740-3215 ❘ SWC@mcpsmd.org

Human Resource Compliance Officer
Office of Human Resources and Development
Department of Compliance and Investigations
45 West Gude Drive, Suite 2500, Rockville, MD 20850
240-740-2888 ❘ DCI@mcpsmd.org

1973 የተሃድሶ ድእንብ ሰክሽን 504 መሠረት ለተማሪ የመገልገያ/አኮሞዴሽን/
ጥያቄ ማቅረቢያ አድራሻ ከዚህ በታች የሚገኘው ነው፦

በአካል ጉዳተኛ አሜሪካውያን ህግ መሠረት ለሰራተኞች የመገልገያ/የአኮሞዴሽን/ 
ጥያቄ ማቅረቢያ አድራሻ ከዚህ በታች የሚገኘው ነው፦

Section 504 Coordinator
Office of School Support and Improvement
Well-Being and Student Services
850 Hungerford Drive, Room 257, Rockville, MD 20850
240-740-3109 ❘ 504@mcpsmd.org

ADA Compliance Coordinator
Office of Human Resources and Development
Department of Compliance and Investigations
45 West Gude Drive, Suite 2500, Rockville, MD 20850
240-740-2888 ❘ DCI@mcpsmd.org

ታይትል IX ስር ስለ ፆታዊ መድልዎ፣ ጾታዊ ትንኮሳን ጨምሮ፣ በተማሪዎች ላይ ወይም በሰራተኞች ላይ ስለሚደረግ ጥቃት ጥያቄ ወይም ቅሬታ ለማቅረብ አድራሻው ከዚህ በታች 
የሚገኘው ነው፦***

Title IX Coordinator
Office of District Operations
Student Welfare and Compliance
15 West Gude Drive, Suite 200, Rockville, MD 20850
240-740-3215 ❘ TitleIX@mcpsmd.org

* ይህ መግለጫ ከተሻሻለው የፌዴራል የአንደኛ ደረጃ እና የሁለተኛ ደረጃ ትምህርት ቤት ህግ ጋር የተሣለጠ ነው።
*** ይህ መግለጫ የሜሪላንድ ዝርዝር ደንብ/ኮድ አንቀጽ 13A.01.07. ጋር የተሣለጠ ነው።
*** የመድሎአዊነት ቅሬታዎችን ለሚከተሉት ሌሎች ኤጀንሲዎችም ማቅረብ ይቻላል፦ 

 U.S. Equal Employment Opportunity Commission (EEOC), Baltimore Field Office, GH Fallon Federal Building, 31 Hopkins Plaza, Suite 
1432, Baltimore, MD 21201, 1-800-669-4000, 1-800-669-6820 (TTY);  Maryland Commission on Civil Rights (MCCR), William Donald 
Schaefer Tower, 6 Saint Paul Street, Suite 900, Baltimore, MD 21202, 410-767-8600, 1-800-637-6247, mccr@maryland.gov; Agency 
Equity Officer, Office of Equity Assurance and Compliance, Office of the Deputy State Superintendent of Operations, Maryland State 
Department of Education, 200 West Baltimore Street, Baltimore, MD 21201-2595, oeac.msde@maryland.gov; or U.S. Department of 
Education, Office for Civil Rights (OCR), The Wanamaker Building, 100 Penn Square East, Suite 515, Philadelphia, PA 19107, 1-800-
421-3481, 1-800-877-8339 (TDD), OCR@ed.gov, ወይም www2.ed.gov/about/offices/list/ocr/complaintintro.html.

ይህንን ሠነድ ከእንግሊዝኛ ቋንቋ በተጨማሪ በአማራጭ ቋንቋ/ፎርማት ማግኘት ካስፈለገ "Americans with Disabilities Act" ድንጋጌ መሠረት MCPS Office of Communications 
በስልክ ቁጥር፦ 240-740-2837፣ 1-800-735-2258 (Maryland Relay) ወይም PIO@mcpsmd.org በመጠየቅ ማግኘት ይቻላል። የምልክት ቋንቋ ትርጉም የሚያስፈልጋቸው 
ግለሰቦች የሞንትጎመሪ ካውንቲ ፐብሊክ ስኩልስ የትርጉም አገልግሎት ጽ/ቤትን በዚህ ኤሜይል ወይም በስልክ መጠየቅ ይችላሉ። MCPS Office of Interpreting Services ስልክ 
ቁጥር 240-740-1800, 301-637-2958 (VP) mcpsinterpretingservices@mcpsmd.org, oወይም MCPSInterpretingServices@mcpsmd.org

ሀምሌ 2024

